Қазақстанның этносаралық келісім мәселелеріндегі бірегей тәжірибесі

2021 жылғы 14-15 қазан                                                                      Тараз қ.

Мәжіліс депутаттары С.Абдрахманов, І.Буларов Тараз қ. өткен «Қазіргі кезеңдегі этносаралық келісім: тәжірибе мен алдағы міндеттер» халықаралық ғылыми-практикалық конференциясында баяндамаkfh жасап, өз ойларымен бөлісті.
Конференция қатысқан шетелдік сарапшылар осы ұйымдастырылған іс-шараға жоғары баға беріп, Қазақстанның этносаралық шиеленістердің алдын алу, реттеу және шешімін табу мәселелерінде тек сол елдің аумағында ғана емес, одан тыс жерлерде де бірегейлі және пайдалы болып отырғанын атап өтті. Түрлі себептер мен негіздердерден туындайтын қазіргі заманғы этносаяси шиеленістер және негізінен кез келген шиеленістердің этникалық саясаттандырылуы – бұл күрделі өтетін, саяси және әлеуметтік тұрақтылыққа қауіпті, сонымен қатар қиын шешілетін шиеленістер, делінді. Бұл тұрғыда осы шиеленістерді тиімді реттеу мен шешімін табудағы кез келген тәжірибенің бағасы жоғары. 

М.Ломоносов атындағы Мәскеу мемлекеттік университетінің профессоры, саяси ғылымдардың докторы А.Манойло Қазақстанның осындай шиеленістерді анықтау, тұрақтандыру және оларды шешудегі тәжірибесі ерекше, деді. Елде ұлтаралық келісімге жету бойынша зор шаралар атқарылып келеді, Қазақстан халқының түрлі этностарының арасында бірлікке жетудің тиімді құралы болып табылатын Ассамблея жұмыс істеуде. Бұл төңіректе біз осы саладағы нақты жасалған, теңгерімді мемлекеттік саясатты көріп отырмыз. Ресей Федерациясы өкілдері үшін бұл тәжірибе өте пайдалы болады, деді ол. 

Қазіргі кездегі халықаралық конференция тақырыбының өзектілігін және Қазақстан халқы Ассамблеясы өз жұмысын ғылыми негізде жүргізетіндігінің маңыздылығын украиндік саясаткер, әлеуметтану ғылымдарының кандидаты  В.Щербина да атап өтті. Қазақстандық Ассамблеяның басқа посткеңестік мемлекеттер үшін үлгі ретінде рөлі өте зор. 

Конференцияның жұмысына 150-ден астам адам оффлайн және онлайн түрде қатысты. Олардың ішінде: отандық және Ресей, Украина, Өзбекстан, Израиль және Болгариядан келген шетелдік этносаралық қатынастар мен конфликтология саласының сарапшылары, ҚР Парламенті Мәжілісінің депутаттары, ҚР Президенті Әкімшілігінің, бірқатар мемлекеттік органдар мен ұйымдардың өкілдері және болды. Пленарлық отырыста Жамбыл облысының әкімі Б. Сапарбаев, Қазақстан халқы Ассамблеясы төрағасының орынбасары – ҚР Президенті Әкімшілігінің Қазақстан халқы Ассамблеясы хатшылығының меңгерушісі М. Әзілханов, Ақпарат және қоғамдық даму вице-министрі Б. Тілепов, Ұлттық экономика вице-министрі А. Қуантыров, Білім және ғылым вице-министрі Қ. Ерғалиев баяндама жасады.

Конференция жұмысы төрт секцияны қамтыды:

1) Көпэтносты өңірлерде әлеуметтік мәселелерді шешудегі жергілікті атқарушы органдар мен азаматтық институттардың рөлі;

2) Шиеленістер мен наразылық көңіл-күйлердің алдын алу және оларды ескерту;

3) Мультимәдени ортадағы қақтығыстардың алдын алу ісіне ғылыми-сараптамалық әлеуетті пайдалану;

4) Қазақстан халқы Ассамблеясы мен БАҚ-тың қоғамдық келісімді нығайтудағы рөлі.

Қатысушылар орталық және жергілікті басқару органдарының этносаралық қатынастарды реттеу саласындағы қызметін үйлестіру мәселелерін, этносаралық салаға әсер ететін жүйелі проблемалар мен факторларды, шекара маңы ынтымақтастығын және этносаралық қатынастарды нығайтудағы халық дипломатиясының мүмкіндіктері, этносаралық қатынастар саласындағы кешенді талдамалық және зерттеу қызметінде бірыңғай тәсілдерді қалыптастыру мәселелері және этносаясаттың басқа да өзекті тақырыптарын талқылады.

Конференция соңында қорытынды қарар қабылданды. Сарапшылар қоғамдастығы тарапынан ұсынымдар мен ұсыныстар болатыны күтілуде. 

Жиынды ұйымдастырушылар – Қазақстан Республикасы Ақпарат және қоғамдық даму министрлігі, Жамбыл облысының әкімдігі, Қазақстан халқы Ассамблеясы және Қолданбалы этносаяси зерттеулер институты.

